Bæjarráð  Hveragerðisbæjar


Fundargerð 499. fundar


Ár 2009, fimmtudaginn 4. júní  kl. 8:00 kom bæjarráð saman til fundar á skrifstofu bæjarins.

Mættir voru: Eyþór H. Ólafsson, Guðmundur Þór Guðjónsson  og Róbert Hlöðversson.
Ennfremur sat fundinn Aldís Hafsteinsdóttir, bæjarstjóri sem ritaði fundargerð í tölvu.

Eyþór H. Ólafsson, formaður, setti fund og stjórnaði.  

Leitaði hann eftir athugasemdum við fundarboð en engar komu fram.

Formaður lagði fram dagskrárbreytingartillögu: Við bætist liður "1.11 Tilnefning í starfshóp um framtíðarskipan úrgangsmála á Suðurlandi"
Dagskrárbreytingatillagan samþykkt samhljóða.

Eftirfarandi fært til bókar:   
1. Bréf sem borist hafa frá:
1.1. 
Matvælastofnun frá 15. maí 2009.


Í bréfinu koma fram athugasemdir Matvælastofnunar við dýrahald í bæjarfélaginu.  Lagt fram til kynningar.  

1.2. Landskerfi bókasafna frá 19. maí 2009.


Í bréfinu er boðað á aðalfund Landskerfis bókasafna hf. sem haldinn verður fimmtudaginn 4. júní n.k.

Samþykkt að Hlíf Arndal, forstöðumaður bókasafnsins fari fyrir hönd Hveragerðisbæjar á fundinn.
 
1.3. Sambandi íslenskra sveitarfélaga frá 27. maí 2009.

Í bréfinu er gerð grein fyrir frumvarpi til vegalaga og samþykkt stjórnar Sambands íslenskra sveitarfélaga vegna þess. 
Lagt fram til kynningar. 
1.4. Sambandi íslenskra sveitarfélaga frá 27. maí 2009.

Í bréfinu er bókun stjórnar Sambands íslenskra sveitarfélaga vegna orlofs húsmæðra þar sem tekið er undir sjónarmið sem bæjarráð hefur sett fram. 
Lagt fram til kynningar. 
1.5. Sorpstöð Suðurlands frá 28. maí 2009.
Í bréfinu er kynnt bókun frá stjórn Sorpstöðvar vegna skýrslu um endurskoðaða svæðisáætlun um meðhöndlun úrgangs, jafnframt er svæðisáætlunin lögð fram í lokadrögum.
Hveragerðisbær staðfestir svæðisáætlunina eins og hún er lögð fram en ítrekar jafnframt þann skilning að með samþykkt þessari felst engin skuldbinding um framkvæmdir né framkvæmdatíma. 
1.6. Samstarfsverkefni um stöðu iðjuþjálfa frá 24. apríl 2009.

Bréfið er greinargerð vegna samstarfsverkefnis um stöðu iðjuþjálfa á Suðurlandi.
Lagt fram til kynningar. 
 
1.7. Heilbrigðiseftirliti Suðurlands frá 25. maí 2009.

Í bréfinu sem er afrit af bréfi til Skipulags- og byggingafulltrúa Ölfus er fyrirspurn um eftirlit vegna efnistöku og jarðvegstipps við Hvamm, Ölfusi.
Lagt fram til kynningar.
1.8. Háskólafélagi Suðurlands ódagsett.


Í bréfinu er boðað til aðalfundar Háskólafélags Suðurlands ehf sem haldinn verður miðvikudaginn 10. júní 2009.

Samþykkt að Herdís Þórðardóttir verði fulltrúi Hveragerðisbæjar á fundinum 


1.9. Samgönguráðuneytinu frá 28. maí 2009.

Í bréfinu er kynnt að ríkisstjórn Íslands hafi samþykkt að hrinda af stað tilraunaverkefni um rafrænar kosningar að hluta eða að öllu leyti í tveimur sveitarfélögum í sveitarstjórnarkosningum sem verða í maí 2010. 

Fulltrúi minnihlutans lagði fram eftirfarandi tillögu:

Undirritaður leggur til að bæjarráð taki jákvæða afstöðu til tilraunaverkefnis Samgönguráðuneytisins um rafræna atkvæðagreiðslu í sveitarstjórnarkosningunum í maí 2010.  Áætlað er að rafræn atkvæðagreiðsla muni fara fram í tveim sveitarfélögum  í tilraunaskyni og er lagt til að Hveragerðisbær bjóðist til að vera annað þeirra. Ljóst er að rafræn atkvæðagreiðsla er það sem koma skal og forsenda þess að mögulegt sé að taka upp persónukjör í komandi framtíð.

Róbert Hlöðversson
Tillagan felld með atkvæðum meirihluta Sjálfstæðismanna með eftirfarandi bókun:

Meirihluti bæjarráðs telur rétt að bíða með ákvörðun um rafrænar kosningar þar til afstaða Sambands íslenskra sveitarfélaga liggur fyrir í málinu.
 
1.10. Héraðsnefnd Árnesinga frá 27. maí 2009.

Með bréfinu fylgdi samningur um Héraðsnefnd Árnesinga með þeim breytingum sem samþykktar voru á honum á aukafundi Héraðsnefndar þann 12. maí s.l..

 Bæjarráð Hveragerðisbæjar staðfestir samninginn.
1.11.
Framkvæmdastjóra Sorpstöðvar Suðurlands.
Í bréfinu er kynnt tillaga sem samþykkt var á aukaaðalfundi Sorpstöðvar Suðurlands sem haldinn var þann 3. júní um að skipaður yrði starfshópur um framtíðarskipan úrgangsmála á Suðurlandi

Bæjarráð samþykkir að bæjarstjóri verði fulltrúi Hveragerðisbæjar í starfshópnum. 
2. Fjárhagsleg málefni.

2.1. 
Undirskriftalisti frá starfsfólki Grunnskólans í Hveragerði frá 25. maí 2009.
Lagður fram undirskriftalisti ásamt greinargerð frá starfsfólki Grunnskólans í Hveragerði þar sem skorað er á bæjaryfirvöld að endurskoða áform sín um stórfelldar sparnaðaraðgerðir í rekstri stofnunarinnar. 

Bæjarráð samþykkir eftirfarandi bókun:

Í ljósi greinargerðar starfsfólks grunnskólans vill bæjarráð ítreka þá skoðun sína að starfsemi Grunnskólans í Hveragerði er til fyrirmyndar og að starfsfólk þar hafi eins og aðrir starfsmenn bæjarfélagsins unnið gott og fórnfúst starf og þá sérstaklega í því umróti sem ríkt hefur á landinu undanfarna mánuði.  Það er mikilvægt að yngsta kynslóðin eigi í skólanum sínum skjól.  Bæjarráð vill með öllum tiltækum ráðum verja þar nauðsynlega grunnþjónustu og ekki stíga nein þau skref sem valda munu  óbætanlegum skaða.  Erfið fjárhagsleg staða sveitarfélaga er aftur á móti staðreynd og við henni verður að bregðast ef ekki á illa að fara.  Fræðslumálin taka til sín um 57% af skatttekjum bæjarfélagsins og því er afar mikilvægt að haldið sé vel utan um rekstur  þeirra stofnana sem þar heyra undir.  Það mun verða gert hér eftir sem hingað til. 
3. Tæknileg málefni.

3.1. Minnisblað frá skipulags- og byggingarfulltrúa frá 2. júní vegna ástands húsa og lóða.

Lagt fram minnisblað frá Skipulags- og byggingarfulltrúa vegna slæms ástands tveggja lóða í Hveragerði.  Lóðarhöfum hefur þegar verið send áskorun um úrbætur þar sem bent var á heimild bæjarstjórnar til beitingar dagsekta til að knýja á um úrbætur.  


Bæjarráð samþykkir tillögur Skipulags- og byggingafulltrúa og munu dagsektir nema kr. 50.000,-  pr. dag frá 15. júlí að telja. 
3.2. Minnisblað frá bæjarstjóra frá 2. júní vegna almenningssamgangna.
Lagt fram minnisblað frá bæjarstjóra þar sem rætt er um útboð á akstri Strætós milli Árborgar, Hveragerðis og Reykjavíkur.
Bæjarráð gerir ekki athugasemdir við það fyrirkomulag samgangnanna sem kynnt er í minnisblaðinu. 
4. Verkfundargerðir.

4.1. Gatnagerð í Hveragerði 2008 frá 20. maí 2009.
Fundargerðin samþykkt samhljóða. 
5. Fundargerðir til kynningar.

5.1. Héraðsnefndar Árnesinga frá 12. maí 2009.
5.2. Stjórnar Sambands íslenskra sveitarfélaga frá 22. maí 2009.
5.3. Stjórnar Sorpstöðvar Suðurlands frá 27. maí 2009..
Fundargerð upp lesin og samþykkt. 

Fleira ekki gert og fundi slitið kl. 8:50.

Eyþór H. Ólafsson, (sign)

Guðmundur Þór Guðjónsson, (sign)


Róbert Hlöðversson,  (sign.)


Aldís Hafsteinsdóttir, (sign.)

